
“SIRDARYO” VA “SIRDARYO-
FARM” ERKIN IQTISODIY 
ZONASIDAGI XORXONALARI 
ERISHGAN YUTUQLARI, 
BERILGANI IMTIYOZLAR 
VA YARATILGAN SHART-
SHAROITLAR TO‘G‘RISIDA

Davlayev G‘olib Ashurovich
Toshkent davlat Iqtisodiyot universiteti mustaqil izlanuvchisi

Annotatsiya: Mazkur maqolada “Sirdaryo” va “Sirdaryo-farm” erkin iqtisodiy zonalarida amalga oshirilgan ishlar, korxo-
nalarga berilayotgan soliq va bojxona imtiyozlari, erkin iqtisodiy zonada yaratilgan shart-sharoitlar asosiy o‘rinni egallaydi.

Kalit so‘zlar: Maxsus iqtisodiy zonalar, Erkin iqtisodiy zona, Soliq, investitsiya, mol-mulk solig‘i, yer solig‘i, suv resurslari, 
bojxona, texnologik uskunalar, elektr energiya, gaz, yo‘l.

Abstract: In this article, the activities carried out in the free economic zones “Syrdarya” and “Syrdarya-farm”, the tax and 
customs benefits given to enterprises, and the conditions created in the free economic zone occupy the main place.

Key words: Special economic zones, Free economic zone, Tax, investment, property tax, land tax, water resources, cus-
toms, technological equipment, electricity, gas, road.

Аннотация: В данной статье основное место занимают деятельность, осуществляемая в свободных экономиче-
ских зонах “Сырдарья” и “Сырдарья-фермерское хозяйство”, налоговые и таможенные льготы, предоставляемые 
предприятиям, а также условия, созданные в свободной экономической зоне.

Ключевые слова: Особые экономические зоны, Свободная экономическая зона, Налог, инвестиции, налог на иму-
щество, земельный налог, водные ресурсы, таможня, технологическое оборудование, электроэнергия, газ, дорога.

K I R I S H
Sirdaryo viloyatining ishlab chiqarish va resurs salohiyatidan oqilona foydalanishini ta’minlash, shu jum-

ladan aholining daromadlarini oshirish va yangi ish o‘rinlari tashkil etish maqsadida “Sirdaryo” erkin iqtisodiy 
zonasi faoliyatining asosiy vazifalari belgilab olingan bo‘lib, ularda joylashgan korxonalarga bir qancha soliq 
imtiyozlari qo‘llanilgan.

Sirdaryo viloyatining ishlab chiqarish va resurs salohiyatidan samarali foydalangan holda mahalliy mine
ral-xom ashyo resurslarini chuqur qayta ishlash va yuqori qo‘shilgan qiymatga ega raqobatbardosh, import 
o‘rnini bosadigan mahsulotlar ishlab chiqarilmoqda.

“Sirdaryo” Erkin iqtisodiy zona hududida ishlab chiqarish, muhandislik-kommunikatsiya, yo‘l-transport 
va ijtimoiy infratuzilmani jadal rivojlantirish, shuningdek, ushbu hududda sifatli logistika xizmatlari ko‘rsatish 
bo‘yicha zamonaviy infratuzilmani shakllantirilgan.

Erkin iqtisodiy zonalarning soha kadrlariga bo‘lgan joriy va istiqboldagi ehtiyojlaridan kelib chiqib, yuqori 
malakali mutaxassislarni tayyorlashni tashkil etishda va ularning erkin iqtisodiy zonada joylashgan korxonalarda 
ishlab chiqarish amaliyotini o‘tashida o‘z hissasini qo‘shib kelmoqda.

Bugungi kunda, “Sirdaryo” va “Sirdaryo-farm” Erkin iqtisodiy zonalar hududida 4 547 mlrd. so‘m miqdoridagi 
jamiga ega, 49 ta loyiha (39 ta ishtirokchi korxona) joylashtirilgan bo‘lib, 5 850 nafar yangi ish o‘rinlari yaratilishi 
rejalashtirilgan. Bu esa o‘z navbatida shu hududning ijtimoiy-iqtisodiy salohiyatini oshirishiga hamda taraqqiy 
etishiga xizmat qilishi bilan ahamiyatli hisoblanadi.

Shuni alohida ta’kidlash joizki, “Sirdaryo” erkin iqtisodiy zona hududida 42 ta, “Sirdaryo-farm” erkin iqti-
sodiy zona hududida 7 ta loyiha joylashtirilgan bo‘lib, faoliyat samaradorligi jihatda yuksak natijalarni qayd etib 
kelmoqda.



445https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SBugungi kunga qadar jami 32 ta loyiha qiymati 3 009,1 mlrd.so‘m miqdorida investitsiya o‘zlashtirilgan 

(xorijiy investitsiya 75,3 mln. dollar) hamda 5 157 nafar yangi ish o‘rinlari yaratilgan. Shundan 6 tasi “Sirdaryo-
farm” Erkin iqtisodiy zona hududiga, 26 tasi “Sirdaryo” Erkin iqtisodiy zona hududiga joylashtirilgan. Bu esa shu 
hududning ijtimoiy iqtisodiy rivojlanishiga xizmat qiladi.

Hozirgi kunda, jami 13 ta qiymati 1 481,0 mlrd. so‘m miqdoridagi (xorijiy investitsiya 21,7 mln.dollar) inves-
titsiya loyihalar amalga oshirilmoqda. Loyihalar amalga oshirilishi natijasida 1 506 nafar yangi ish o‘rinlari yarat-
ilishi rejalashtirilgan.

Bundan tashqari, loyihani amalga oshirilish ishlari to‘xtab qolgan 3 ta 257,1 mlrd.so‘m miqdoridagi loyiha 
istiqbolsiz deb topilgan (“Temur Med Farm”, “Reach-Raw”, “Nanoblock” MCHJlar). Hozirda ularning faoliyatini 
qayta yo‘lga qo‘yish maqsadida yangi investitsiyalarni o‘zlashtirish istiqbollari ishlab chiqilmoqda.

Bundan tashqari, O‘zbekiston Respublikasi Prezidentining 2022-yil 28-noyabrdagi PQ-431-sonli qarorida 
2023-yilda umumiy qiymati 10,0 mlrd.so‘mga yangi yo‘nalishda 4,1 km o‘tkazgich temir yo‘l tarmog‘ini tortish 
belgilangan. Bu hududda logistika tarmoqi qulayliklarini shakllantirishga xizmat qiladi.

Ushbu temir yo‘l tarmog‘ini o‘tkazilishi natijasida qo‘shimcha 8 ta yangi investitsiya loyihalarini joylashtiri
lishi va natijada 880 nafar yangi ish o‘rinlarini yaratilishiga erishiladi.

Erkin iqtisodiy zonalarning ishtirokchilariga kiritilgan investitsiyalar hajmiga qarab, mol-mulk solig‘idan, yer 
solig‘idan va suv resurslaridan foydalanganlik uchun soliqdan O‘zbekiston Respublikasi Prezidentining qarori 
bilan belgilangan muddatga ozod qilish tarzida soliq imtiyozlari berilgan.

Bundan tashqari, Maxsus iqtisodiy zonalarning ishtirokchilari foyda solig‘ini1 to‘lashdan o‘zi kiritgan inves-
titsiyalar hajmiga qarab ozod etilgan. Ular:

■	 3 mln. AQSH dollaridan 5 mln. AQSH dollarigacha bo‘lgan miqdordagi investitsiyalar uchun – 3 yil mud-
datga;

■	 5 mln. AQSH dollaridan 15 mln. AQSH dollarigacha bo‘lgan miqdordagi investitsiyalar uchun – 5 yil 
muddatga;

■	 15 mln. AQSH dollari va undan yuqori miqdordagi investitsiyalar uchun – 10 yil muddatga ozod etilgan.
Respublikada ishlab chiqarilmaydigan va investitsiya bitimiga muvofiq investitsiya loyihasini amalga 

oshirish uchun qurilish davrida belgilangan tartibda olib kirilgan qurilish materiallari uchun bojxona to‘lovlarini 
(bundan qo‘shimcha qiymat solig‘i va bojxona rasmiylashtiruvi uchun yig‘imlar mustasno) amalga oshiradilar.

Tasdiqlangan ro‘yxat bo‘yicha texnologik uskunalarning o‘xshashi O‘zbekiston Respublikasida ishlab 
chiqarilmaydiganini olib kirishda bojxona to‘lovlarini (bundan bojxona rasmiylashtiruvi uchun yig‘imlar mus-
tasno) amalga oshiradilar.

Maxsus iqtisodiy zonalar ishtirokchilari tomonidan ishlab chiqarish va mahsulotlarni eksportga realizatsiya 
qilish uchun foydalanadigan xom ashyo, materiallar va butlovchi qismlar O‘zbekiston Respublikasi hududiga 
olib kirilganda bojxona to‘lovlari (bundan bojxona rasmiylashtiruvi uchun yig‘imlar mustasno) to‘lanmaydi.

Shu bilan bir qatorda, Erkin iqtisodiy zonalar hududiga qadar yetarli quvvatdagi kommunikatsiya va infra-
tuzilma shart-sharoitlari (elektr energiya, gaz, yo‘l, oqava suv, kanalizatsiya) bilan ta’minlanadi.

“Sirdaryo” va “Sirdaryo-farm” Erkin iqtisodiy zonalarning tashkil etilishi natijasida mamlakat iqtisodiyotini 
rivojlanishi, eksport salohiyatini oshishi, aholi bandligini ta’minlash, aholi turmush farovonligini ravnaqi va iqti-
sodiyot barqarorligi o‘z hissasini qo‘shib kelmoqda.

Bundan tashqari, meva-sabzavot va qishloq xo‘jaligi mahsulotlarini chuqur qayta ishlash, saqlash va 
qadoqlash, to‘qimachilik, ekologik jihatdan xavfsiz kimyo, farmasevtika, elektrotexnika sanoati, mashinasoz
lik va avtomobilsozlik, qurilish materiallari ishlab chiqarish va boshqa yo‘nalishlarda zamonaviy ishlab chiqa
rishlarni tashkil qilish uchun to‘g‘ridan to‘g‘ri xususiy investitsiyalar, shuningdek, xorijiy investitsiyalar faol jalb 
etilgan.

Erkin iqtisodiy zona korxonalari o‘rtasida va boshqa mahalliy korxonalar bilan mustahkam kooperatsiya 
aloqalarini o‘rnatish hamda rivojlantirish asosida mahalliy xom ashyo materiallaridan yuqori texnologiyali mah-
sulotlar ishlab chiqarishni mahalliylashtirish jarayonlarini chuqurlashtirish zarur.

X U L O S A  V A  T A K L I F L A R
Erkin iqtisodiy zona mamlakat hududlarini iqtisodiy jihatdan rivojlantirish iqtisodiyot tarmoqlariga investitsi-

yalarni jalb qilishni faollashtirishda o‘rni muhim. Xorijiy davlatlarning Erkin iqtisodiy zonalarni rivojlantirishdagi 
tajribalari asosida Erkin iqtisodiy zonalarni barqaror rivojlantirishdagi umumiy mexanizmi mavjud.

Iqtisodiyotni faol rivojlantirishda chet el investitsiyalarni jalb etish muhim omillardan biridir. Shuningdek, 
Erkin iqtisodiy zonalar orqali milliy iqtisodiyotga chet el investitsiyalarni jalb etish va ularning samaradorligini 
oshirib borish xorijiy investitsiyalar bilan ishlash borasida asosiy vositalardan biriga aylanib bormoqda.

1	 O‘zbekiston Respublikasining 2022-yil 12-iyuldagi O‘RQ-783-sonli Qonuni hamda yangi tahrirdagi Soliq Kodeksining 473-moddasi, 
2-qismiga muvofiq.

Erkin iqtisodiy zonalarning doimiy rivojlanib borishini hisobga olgan holda ularning mazmun-mohiyatini 
to‘laroq ilmiy tadqiq etish, bugungi iqtisodiy jarayonlarning globallashuvidagi eng yaxshi sifatlarni Erkin iqti-
sodiy zonalarga integratsiya qilishning ilmiy-nazariy asoslarini yaratish, har bir mamlakat iqtisodiyotining tarixiy 
rivojlanish evolyutsiyasi va xalqaro savdo tizimiga integratsiyalashuv darajasidan kelib chiqqan holda ushbu 
davlatlarda Erkin iqtisodiy zonalarning maqbul turlarini tashkil etish bo‘yicha taklif va tavsiyalarni ishlab chiqish 
dolzarb masalalardan bo‘lib qolmoqda.

Erkin iqtisodiy zonalar faoliyatining jadal rivojlanishi, ularga xorijiy investorlarni jalb etish, rezidentlarni 
ichki investitsiya salohiyatini Maxsus iqtisodiy zonalar uchun yo‘naltirish, Maxsus iqtisodiy hududlarning 
faoliyat samaradorligini uzluksiz ta’minlash – mamlakatning investitsiyaviy salohiyatiga ta’sir etuvchi asosiy 
masalalardan biri bo‘lib qolmoqda. Bu borada ularni mamlakat bo‘ylab joylashtirish, ularning aniq maqsad va 
vazifalarini belgilab olish tobora dolzarblik kasb etmoqda.

Shuningdek, O‘zbekiston Respublikasida so‘nggi yillarda Erkin iqtisodiy zonalarni tashkil etish va rivojlan
tirishga qaratilgandan ko‘plab normativ-huquqiy hujjatlar qabul qilinishi natijasida Maxsus iqtisodiy zonalar soni 
ko‘payganini va oldingiga qaraganda shart-sharoitlar yanada yaxshilanganligini ko‘rish mumkin.

Foydalanilgan adabiyotlar:
1.	 O‘zbekiston Respublikasining 2022-yil 12-iyuldagi O‘RQ-783-sonli Qonuni hamda yangi tahrirdagi Soliq Kodeksi.
2.	 O‘zbekiston Respublikasining yangi tahrirdagi Soliq Kodeksining (30.12.2019-yildagi).
3.	 O‘zbekiston Respublikasining 26.10.2016-yildagi PF-4853-sonli Farmoni.
4.	 O‘zbekiston Respublikasi Prezidentining 2021-yil 14-sentabrdagi “Maxsus iqtisodiy zonalar ishtirokchilarini yanada 

qo‘llab-quvvatlash chora-tadbirlari to‘g‘risida”gi PQ-5243 sonli qarori.
5.	 O‘zbekiston Respublikasining 2020-yil 17-fevraldagi “Maxsus iqtisodiy zonalar to‘g‘risida”gi O‘RQ-604-sonli Qonuni.
6.	 O‘zbekiston Respublikasi Prezidentining “Maxsus iqtisodiy, kichik sanoat, yoshlar sanoat va tadbirkorlik zonalari faoli-

yati samaradorligini oshirishning qo‘shimcha chora-tadbirlari to‘g‘risida” 2022-yil 13-iyundagi PF-153-son Farmoni.
7.	 The challenge of Free Economic Zones in Central and Eastern Europe. P. 
8.	 Друзик C.Я. Свободные экономические зоны в системе мирового хозяйства: учебетлар. Пособие. –Мн.: –“ФУА.

информ”, 2000.

